
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 987 14-10-2026-ല്‍ മറുപടിയ്ക്ക്

ഒല്ലൂർ മണ്ഡലത്തിലെ ഭിന്നശേഷിക്കാർക്കുള്ള ക്ഷേമപദ്ധതികൾ

ചോദ്യം ഉന്നയിച്ച അംഗങ്ങൾ

ശ്രീ. കെ. രാജന്‍

മറുപടി നൽകിയ മന്ത്രി

ശ്രീ. വി. ഇ. അബ്ദുൽ ഗഫൂർ

(മത്സ്യബന്ധനം - സാമൂഹ്യനീതി വകുപ്പ് മന്ത്രി)

(എ)  ഒല്ലൂർ നിയോജകമണ്ഡലത്തിൽ നിലവിൽ എത്ര ഭിന്നശേഷിക്കാർ സാമൂഹ്യനീതി വകുപ്പിന്റെ

വിവിധ ക്ഷേമപദ്ധതികളിൽ ഗുണഭോക്താക്കളായിട്ടുണ്ട്; പഞ്ചായത്ത് തിരിച്ചുള്ള വിശദമായ കണക്ക്

ലഭ്യമാക്കാമോ;

മറുപടി:    തൃശൂര്‍ ജില്ലയിലെ ഒല്ലൂര്‍ നിയോജക മണ്ഡല പരിധിയില്‍ 2025-26 സാമ്പത്തിക വര്‍ഷം

സാമൂഹ്യനീതി വകുപ്പിന്റെ ഭിന്നശേഷിക്കാര്‍ക്കുള്ള വ്യക്തിഗത ഗുണഭോക്തൃ ക്ഷേമ പദ്ധതികളില്‍

ഉള്‍പ്പെട്ട ഗുണഭോക്താക്കളുടെ വിവരം പദ്ധതി തിരിച്ച്‌ ചുവടെ ചേര്‍ക്കുന്നു.

ക്രമനം. പദ്ധതി ഗുണഭോക്താക്കളുടെ എണ്ണം പഞ്ചായത്തു തിരിച്ചുള്ള വിവരം

1 വിദ്യാകിരണം 22 പുത്തൂര്‍ -6

തൃശൂര്‍ കോര്‍പ്പറേഷന്‍- 7

പാണഞ്ചേരി - 8

നടത്തറ - 1

2 പരിണയം 1 പുത്തൂര്‍ -1

കേരള സംസ്ഥാന ഭിന്നശേഷിക്ഷേമ കോര്‍പ്പറേഷന്റെ വിവിധ ക്ഷേമ പദ്ധതികള്‍ സംസ്ഥാന

അടിസ്ഥാനത്തിലാണ്‌ നടപ്പിലാക്കുന്നത്‌. ലഭ്യമായ രേഖകള്‍ പ്രകാരം ഒല്ലൂര്‍ മണ്ഡലം ഉള്‍പ്പെടുന്ന

തൃശ്ശൂര്‍ ജില്ലയിലെ വിവരങ്ങള്‍ ഇതോടൊപ്പം അനുബന്ധം 1 ആയി ഉള്‍പ്പെടുത്തുന്നു.

(ബി)  ഭിന്നശേഷിക്കാർക്ക് സഹായ ഉപകരണങ്ങൾ, സഞ്ചാരസഹായികൾ, തൊഴിൽ പരിശീലനം,

സ്വയംതൊഴിൽ ധനസഹായം എന്നിവ നൽകുന്നതിനായി നടപ്പിലാക്കുന്ന പദ്ധതികൾ

ഏതെല്ലാമാണെന്ന് വ്യക്തമാക്കാമോ;

മറുപടി:

       ഭിന്നശേഷിക്കാര്‍ക്കുള്ള സഹായ ഉപകരണങ്ങള്‍ നല്‍കുന്ന പദ്ധതിയും, സ്വയം തൊഴില്‍ തുടങ്ങുന്നതിന്‌ വായ്പ

നല്‍കുന്ന പദ്ധതിയും കേരള സംസ്ഥാന ഭിന്നശേഷി ക്ഷേമ കോര്‍പ്പറേഷന്‍ മുഖേനയാണ്‌ നടപ്പിലാക്കി വരുന്നത്. പ്രസ്തുത
പദ്ധതികളുടെ വിവരങ്ങള്‍ അനുബന്ധം ॥ ആയി ഉള്‍പ്പെടുത്തുന്നു.



              തീവ്രമായ മാനസിക-ശാരീരിക വെല്ലുവിളി നേരിടുന്ന വ്യക്തികളെ സംരക്ഷിക്കുന്നവര്‍ക്ക് സ്വയം തൊഴില്‍

ആരംഭിക്കുന്നതിനായി ഒറ്റതവണയായി 35,000/- രൂപ ധനസഹായം നല്‍കുന്ന സ്വാശ്രയ പദ്ധതി, ഭിന്നശേഷിയുള്ള
വ്യക്തികള്‍ക്ക്‌ തൊഴില്‍ പരിശീലനം നല്‍കുന്ന പ്രചോദനം, അതിജീവനം പദ്ധതികള്‍ എന്നിവ വകുപ്പ്‌ മുഖേന

നടപ്പിലാക്കിവരുന്നു.

        തൃശ്ശൂര്‍ ജില്ലയില്‍ നിന്നും അതിജീവനം സമഗ്ര പദ്ധതിയിലെ തൊഴില്‍ പരിശീലന പദ്ധതി പ്രകാരം പ്രവര്‍ത്തിച്ചു

വരുന്ന സ്ഥാപനങ്ങള്‍ ആശാഭവന്‍, VTC ഫോര്‍ മള്‍ട്ടിപ്പിള്‍ ഡിസെബിള്‍ഡ്‌, അന്നമനട, ശാന്തിഭവന്‍ സോഷ്യല്‍ സെന്റര്‍
ഫോര്‍ ഫിസിക്കലി ഹാന്റിക്യാപ്ഡ്‌ VTC, SH കോണ്‍വെന്റ്‌ ക്യാമ്പസ്‌, ചാലക്കുടി എന്നിവയാണ്‌. പ്രചോദനം പദ്ധതി

പ്രകാരം പോപ്പ്‌ പോള്‍ മേഴ്സി ഹോം പ്രത്യാശഭവന്‍ VTC എന്ന സ്ഥാപനം പ്രവര്‍ത്തിക്കുന്നുണ്ട്‌. ഈ പദ്ധതികളില്‍
അര്‍ഹരായ ഭിന്നശേഷിക്കാരുടെ അപേക്ഷ പരിശോധിച്ച്‌ പ്രവേശനം നല്‍കി വരുന്നു. കൂടാതെ ഭിന്നശേഷി

വ്യക്തികള്‍ക്കുള്ള രണ്ടു തൊഴില്‍ പരിശീലന കേന്ദ്രങ്ങള്‍ തിരുവനന്തപുരം, കോഴിക്കോട്‌ ജില്ലകളില്‍ വകുപ്പിന്റെ
നേരിട്ടുള്ള നിയന്ത്രണത്തില്‍ പ്രവര്‍ത്തിച്ചുവരുന്നു.

(സി)  ഒല്ലൂർ മണ്ഡലത്തിൽ പ്രസ്തുത പദ്ധതികൾ പ്രകാരം എത്ര പേർക്ക് ആനുകൂല്യങ്ങൾ

ലഭ്യമാക്കിയിട്ടുണ്ടെന്ന് അറിയിക്കാമോ; അപേക്ഷ നല്‍കിയിട്ടും ആനുകൂല്യം ലഭിക്കാത്തവരുടെ എണ്ണം

ലഭ്യമാക്കാമോ;

മറുപടി:      അര്‍ഹതമാനദണ്ഡങ്ങള്‍ പാലിക്കുന്ന എല്ലാ ഭിന്നശേഷി വ്യക്തികള്‍ക്കും അതിജീവനം,

പ്രചോദനം എന്നീ തൊഴില്‍ പരിശീലന പദ്ധതികളുടെ ഭാഗമായി ബന്ധപെട്ട സന്നദ്ധ സംഘടനകള്‍

വഴി സൗജന്യ തൊഴില്‍ പരിശീലനം നല്‍കി വരുന്നു.

          കേരള സംസ്ഥാന ഭിന്നശേഷിക്ഷേമ കോര്‍പ്പറേഷന്റെ വിവിധ ക്ഷേമ പദ്ധതികള്‍ സംസ്ഥാന

അടിസ്ഥാനത്തിലാണ്‌ നടപ്പിലാക്കുന്നത്‌. ഒല്ലൂര്‍ മണ്ഡലം ഉള്‍പ്പെടുന്ന തൃശ്ശൂര്‍ ജില്ലയില്‍ നിന്നും സൈഡ്‌

വീല്‍ സ്ക്കൂട്ടറിനായി ലഭ്യമായ 88 അപേക്ഷകളില്‍ നിലവില്‍ physical verification പൂര്‍ത്തിയായി

അര്‍ഹതപ്പെട്ട 48 ഗുണഭോക്താക്കള്‍ ഉണ്ട്‌.

(ഡി)  അർഹരായ മുഴുവൻ ഭിന്നശേഷിക്കാർക്കും ക്ഷേമപദ്ധതികളുടെ ആനുകൂല്യങ്ങൾ

സമയബന്ധിതമായി ലഭ്യമാക്കുന്നതിനും തദ്ദേശസ്വയംഭരണ സ്ഥാപനങ്ങൾ മുഖേന

ഗുണഭോക്താക്കളെ കണ്ടെത്തുന്നതിനും നടപടി സ്വീകരിക്കുമോയെന്ന് വ്യക്തമാക്കാമോ?

മറുപടി:               സാമൂഹ്യനീതി വകുപ്പിന്റെ ഭിന്നശേഷി ഗുണഭോക്തൃ പദ്ധതികള്‍ അര്‍ഹരായ എല്ലാ

ഗുണഭോക്താക്കളിലേക്കും എത്തിക്കുന്നതിലേക്കായി പത്ര മാധ്യമങ്ങള്‍, സോഷ്യല്‍ മീഡിയ,

ഓണ്‍ലൈന്‍ വഴി വ്യാപക പ്രചാരം നല്‍കി വരുന്നു. കൂടാതെ വകുപ്പ്‌ സംഘടിപ്പിക്കുന്ന

പൊതുജനങ്ങളെ ഉള്‍പ്പെടുത്തിയിട്ടുള്ള പരിപാടികളിലും വകുപ്പിന്റെ പദ്ധതികള്‍ സംബന്ധിച്ച വിവരം

ജനങ്ങളിലേക്ക്‌ എത്തിക്കുന്നതിനുള്ള പ്രവര്‍ത്തനങ്ങള്‍ നടത്തി വരുന്നുണ്ട്‌. സാമൂഹ്യനീതി വകുപ്പിന്റെ

വെബ്‌ സൈറ്റില്‍ പദ്ധതി വിവരങ്ങള്‍ ലഭ്യമാണ്‌.

സാമൂഹ്യനീതി വകുപ്പ്‌ സുനീതി വെബ്‌ പോര്‍ട്ടല്‍ മുഖേന ഓണ്‍ലൈന്‍ ആയാണ്‌ വ്യക്തിഗത

പദ്ധതികളുടെ അപേക്ഷ ക്ഷണിക്കുന്നത്‌. പദ്ധതികളുടെ വിവരങ്ങള്‍ പ്രസ്തുത വെബ്‌ സൈറ്റിലും

ലഭ്യമാണ്‌. തദ്ദേശ സ്ഥാപനങ്ങള്‍ക്കും മേല്‍ വിവരങ്ങള്‍ സാമൂഹ്യനീതി വകുപ്പിന്റെ വെബ്‌ സൈറ്റില്‍

നിന്നും ലഭ്യമാകുന്നതാണ്‌. ഗുണഭോക്തൃ തിരഞ്ഞെടുപ്പ്‌ തദ്ദേശ സ്വയം ഭരണ സ്ഥാപനങ്ങള്‍ മുഖേന

നടത്തുന്നതില്‍ പ്രായോഗിക ബുദ്ധിമുട്ടുകള്‍ ഉണ്ട്.

